Физибилити студија за реверзибилна хидро електрична централа со природен доток

1. Извршно резиме
· Вовед и Резиме на Проектот
Општ преглед на проектот:
· Краток опис на проектот: Локација, име на водотекот, основни карактеристики на хидроелектраната, опис на горната и долната акумулација, вкупен волумен, главни технички параметри (тип, инсталирана моќност во турбински и пумпен режим, турбини и пумпи или реверзибилен агрегат, предвидено годишно производство) проценет циклус на ефикасност.
· Цели на студијата: Јасно дефинирање на опсегот и целите на техно-економската анализа. Двојна цел на проектот: Јасно нагласување на улогата за производство на енергија од природен доток и улогата за складирање енергија и обезбедување системски услуги.
· Подносител на иницијатива: Основни информации за подносителот на иницијативата.
· Извршно резиме: Концизен преглед на целта на проектот, главните технички карактеристики (тип и висина на брани, волумен горната и долната на акумулација, инсталирана моќност во турбински и пумпен режим), проценета инвестиција, клучни финансиски показатели (НСВ, ИСП), година на влез во погон и финалниот заклучок за исплатливоста на проектот.

2. Опис на локација 

· Локација и опфат: Детален опис на пошироката локација, сливното подрачје, локацијата на браните, акумулациите и машинската зграда.
· Опис на микро локација на проектот (од аспект на топографски елементи кои имаат влијание на развојот на ХЕЦ).
· Повеќенаменски карактер на проектот: Анализа на сите предвидени намени на акумулациите (енергетика, наводнување, водоснабдување, контрола на поплави, туризам итн.).
· Подносител на иницијатива и засегнати страни: Информации за подносителот на иницијативата, проектниот тим и клучните засегнати страни (локални заедници, државни институции).
· Список на парцели и список на координати на предметните парцели (геореференцирани во државниот координатен систем на Република Македонија).
· Графички приказ на проектот топографска карта во кој се опфатени релевантните објекти (брани, цевковод или тунел, машинска зграда, преливни органи) на геодетска топографска подлога геореференцирана во официјалниот координатен систем на Република Северна Македонија, Гаус – Кригер проекција, зона 7.

3. Хидролошки подлоги за период од најмалку 20 години
· Табела со просечни протоци на вода на преградното место на месечно ниво изразена во m3/sec за дадениот период од 20 години; 
· Табела со минимални протоци на вода на преградното место на месечно ниво изразена во m3/sec за дадениот период од 20 години;
· Табела со максимални протоци на вода на преградното место на месечно ниво изразена во m3/sec за дадениот период од 20 години;
· Крива на зачестеност на просечни протоци за дадениот период од 20 години.
· Анализа на природниот доток во горната акумулација: Стандардна хидролошка анализа на дотекот во горната акумулација и биланс на водите: Детална анализа на долгогодишни серии на дотеци, пресметка на просечни, максимални (поплавни бранови) и минимални дотеци.
· Студија за нанос: Проценка на количината на нанос што реката го носи и анализа на неговото таложење во идната акумулација, со цел да се процени намалувањето на корисниот волумен со текот на времето (мртов простор).
· Анализа на режимот на работа на долниот резервоар: Дефинирање на потребниот волумен, управување со нивото на водата, влијание врз низводниот тек.
· Водостопански биланс и симулација на работата на акумулацијата: Изработка на модел за управување со водите кој ги симулира сите намени (енергетика, водоснабдување итн.) и дефинирање на работниот режим на акумулацијата (коти на нормално и минимално работно ниво).
· Изработка на комплексен симулациски модел кој ги оптимизира:
Производството од природниот доток.
Одлуките за пумпање базирани на прогнози за ниски цени на енергија.
Одлуките за турбинска работа базирани на прогнози за високи цени на енергија.
Одржување на потребните нивоа на вода во двете акумулации.

4. Студии на терен и истражни работи:
· Топографски и геодетски истражувања: Детално мапирање на целото подрачје на браната, акумулацијата и придружните објекти.
· Геолошки, хидрогеолошки и геотехнички истражувања: Клучно за брана. Вклучува детални истражни дупчења, анализа на јадро, испитување на носивоста, пропустливоста и стабилноста на тлото и карпите на локацијата на браната и во рамките на акумулацијата.
· Сеизмичка анализа: Проценка на сеизмичкиот ризик на локацијата и дефинирање на проектни параметри за асеизмичко проектирање на браната.


5. Избор на технички решенија:

·  Брани и придружни објекти:
Проектирање на горна и долна брана/акумулација. Избор на тип на брани (бетонска-гравитациска, лачна, насипна-камено-земјена итн.) врз основа на геологијата и топографијата.
Димензионирање на телото на браните. Димензии (висина, должина, волумен на акумулациите).
Проектирање на преливни органи за евакуација на големи води.
Проектирање на темелен испуст.
Проектирање на систем за инјектирање и дренажа.

· Доводни органи
Опис и димензионирање на водозафатна кула, доводни тунели или цевководи, регулациони и сигурносни вентили.

-  Машинска зграда
Концептуално решение за надземна или подземна машинска зграда.
Кранска и монтажна опрема.

· Избор на реверзибилна хидро-машинска и електро опрема:
Реверзибилни пумпно-турбински единици: Избор на тип на , број на агрегати. Избор на тип (Францис, Пелтон) и број на турбини врз основа на расположливиот пад и протоци, моќност, ефикасност во двата режима. Основни пресметковни карактеристики и диманзии на турбините. Да се даде детален опис и пресметки наведувајќи дали избраното решение опфаќа реверзибилна турбина или класична турбина и засебна пумпа која може да биде на исто вратило со тубината или тотално засебен агрегат.
Избор на генератори/мотори (напон, cos φ, синхрона брзина), трансформатори, високонапонска опрема. Способни да работат и како мотор (во пумпен режим) и како генератор (во турбински режим). Основни пресметковни карактеристики и диманзии. Системи за пуштање во работа (Starting Systems): Анализа на технологија за стартување на агрегатите во пумпен режим (на пр. статички фреквентен претворувач - SFC).
Избор на систем за управување, автоматизација, SCADA и заштитни системи.
Дефинирање на помошни системи. 

6. Енергетска пресметка: 
Детална пресметка на можното годишно производство на електрична енергија (врвна и базна енергија) врз основа на симулацијата на работата на акумулацијата, водостопанскиот биланс, избраниот тип и број на агрегати кои ќе бидат поставени во машинската зграда на објектот.
Енергетски Биланс и Проценка на Производство:
- Пресметка на производство од природен доток: Годишно производство на енергија без пумпниот циклус.
-  Пресметка на потрошувачка на енергија за пумпање: Проценка на годишната потрошувачка на електрична енергија за пумпање, базирано на симулацискиот модел.
-  Пресметка на производство во турбински режим (од испумпана вода): Проценка на годишното производство како резултат на пумпниот циклус.
-  Вкупен нето енергетски биланс: Сумарен годишен биланс кој секогаш ќе биде негативен (потрошувачката за пумпање е секогаш поголема од производството од таа вода поради загубите). Пресметка на вкупната циклусна ефикасност (обично 75-85%).
· Годишна нето енергија (MWh)
· Фактор на искористување
· Сезонска и месечна распределба на производство

7. [bookmark: _Hlk203339129]Технички опис на планираниот систем за приклучување на соодветната електро – енергетска мрежа, трансформаторските станици, вклучувајќи ги и среднонапонските трансформаторските станици (ХХ/20 или ХХ/35 kV) како и (во зависност од инсталираната моќност на електроенергетскиот објект) високонапонските трансфрматорски станици 20/110 kV, 35/110 kV, 110/400 kV, 20/110/400 kV, 35/110/400 kV, основни карактеристики на предвидената опрема.

8. Економска евалуација на проектот
- Проценка на инвестициските трошоци (CAPEX):
Трошоци за истражни работи, студии и проектирање.
Трошоци за експропријација на земјиште и објекти во зоната на акумулациите.
Трошоци за преселување на население (доколку е потребно).
Трошоци за изградба на брани и придружни објекти (најголема ставка).
Трошоци за хидро-машинска и електро опрема.
Трошоци за инфраструктура (патишта, далноводи).
Трошоци за мерки за заштита на животната средина и социјални мерки.
Непредвидени трошоци.
-  Проценка на оперативни трошоци и трошоци за одржување (OPEX):
Годишни трошоци за работа и одржување на градежните објекти и опремата.
Трошоци за мониторинг на браната и животната средина.
Трошоци за персонал, администрација и осигурување.
Даноци и надоместоци.
Анализа на приходи и бенефиции:
Приходи од продажба на електрична енергија.
· Финансиски услови (сопствени средства, кредит, каматна стапка, учество, рок на отплата),
· Внатрешна стапка на поврат
· Нето сегашна вредност
· Годишни токови на парите за планираниот екпслоатационен период на електроенергетскиот објект

9. План за изградба:
-  Пристапни патишта и инфраструктура на градилиште.
-  План за пренасочување на реката за време на изградбата (опточен тунел).
-  Динамички план на изградба (временска рамка).

10. Заклучок:
· Техно-економски карактеристики на ХЕЦ.
· Понатамошни чекори за развој на проектот.

Прилози:
*   Геодетски и хидролошки податоци
*   Цртежи и шеми на објектите и главната електромашинска опрема
























